Құрметті Нұр-Сұлтан қаласының жұмыс берушілері!

"Нұр-Сұлтан" қаласы әкімдігінің халықты жұмыспен қамту орталығы " КММ Қазақстан Республикасы Үкіметінің 2018 жылғы 13 қарашадағы қаулысымен бекітілген "Еңбек "өнімді жұмыспен қамтуды және жаппай кәсіпкерлікті дамытудың 2017-2021 жылдарға арналған мемлекеттік бағдарламасын (бұдан әрі - бағдарлама) іске асыру шеңберінде 2020 жылға арналған  "Әлеуметтік жұмыс орны" бағдарламасын (бұдан әрі - әлеуметтік жұмыс орны) ұйымдастыру үшін 2019 жылдың 1 қарашасына дейін өтінімдер қабылдауды жүзеге асыратынын хабарлайды.
Жұмыс берушілердің назарына!
Бағдарламаның шарттары бойынша:
- әлеуметтік жұмыс орны – жұмыссыздардың жалақысын субсидиялай отырып, жұмысқа орналастыру үшін халықты жұмыспен қамту орталығымен шарттық негізде жұмыс беруші құратын жұмыс орны;
 - әлеуметтік жұмыс орны жұмыс берушілерде олардың меншік нысанына қарамастан ұйымдастырылады, бұл ретте тұрақты түрде салық және басқа да әлеуметтік аударымдарды жүргізетін, жалақы бойынша мерзімі өткен берешегі жоқ жұмыс берушілер қатысуға жіберіледі;
- әлеуметтік жұмыс орындарына қатысу ұзақтығы 12 айдан аспайды және уақытша сипатта болады;
- әлеуметтік жұмыс орнына жіберілген жұмыссыздарға Қазақстан Республикасының еңбек заңнамасы қолданылады;
- әлеуметтік жұмыс орындарын қаржыландыруды халықты жұмыспен қамту орталығы республикалық немесе жергілікті бюджет қаражаты есебінен әлеуметтік жұмыс орындарына жұмысқа орналастырылған жұмыссыздарға еңбекақы төлеуге жұмыс берушінің шығындарының бір бөлігін өтеуге субсидиялар беру жолымен жүзеге асырады;
- әлеуметтік жұмыс орындарына жұмысқа орналастырылған жұмыссыздардың жалақысына берілетін ай сайынғы субсидия мөлшері салықтарды, міндетті әлеуметтік аударымдарды және пайдаланылмаған еңбек демалысына өтемақыны ескере отырып, экологиялық үстемеақылар бойынша төлемдерді есепке алмағанда белгіленген жалақы мөлшерінің 35% - ын құрайды, бірақ тиісті қаржы жылына арналған республикалық бюджет туралы заңда айқындалған ең төменгі жалақы мөлшерінен аспайды;

